2-сабақ

«1822-1824 жж. патша реформалары»   тақырыбына
әдістемелік нұсқаулық (2-сабақ)

Оқу мақсаты: 7.1.2.1 – дәстүрлі қазақ қоғамындағы өзгерістерді өткен тарихи кезеңдермен салыстыру арқылы анықтау 
Бағалау критерийі:
Сыни ойлау мен талдау- 1822-24 жж патша реформаларының қазақ қоғамы мен тұрмысына әкелген өзгерістерін талдайды  
Синтез- 1822-24 жж патша реформаларының  нәтижесі мен оның отарлық сипатын нақтылайды 
Тарихи концепт: Өзгеріс  пен сабақтастық

Зерттеу сұрағы:
Неліктен XX  ғасырдың  20-шы жылдарында  Қазақстанда  әкімшілік реформалар  жүргізілді?
   «1822-1824 жж. патша реформалары» тақырыбындағы сабақ «Өзгеріс  пен сабақтастық» консептісі негізінде құрылған. Оқушыларды осы сабақта басты зерттелетін мәселеге ойларын шоғырландырудан бұрын, өткен материалды еске түсіріп, пысықтап алу үшін «Дұрыс/Жалған» тапсырмасын орындатқан дұрыс. оқушылар берілген түрлі ақпараттың «дұрыс/жалғанын» анықтайтын мынадай (1822-24 жж патша реформаларының басты мақсаты- Орта жүз бен Кіші жүзде хандық билікті жою (Дұрыс); Орта жүздің соңғы ханы-Уәли (Дұрыс); 1822ж «Сібір Қырғыздары» Жарғысының авторы-П. Эссен (Жалған); Орта жүз 4 әкімшілік-территориялық бөлікке бөлінді (Жалған); Орта жүз  болыс-ауыл-округ болып бөлінді (Жалған); Округты –округтық  приказ басқарды (Дұрыс); Кіші жүздің соңғы ханы-Шерғазы (Дұрыс); Ресей патшасы «Орынбор қазақтарын басқару» жарғысын 1822ж бекітті  (Жалған); Кіші жүз үш әкімшілік аймаққа  Батыс,  Орта және Шығыс округтерге бөлінді (Дұрыс);Кіші жүз бен Орта жүзде дәстүрлі хандық билік жойылды ( Дұрыс)) тапсырмалар орындайтын болады.  
  Берілген жауаптардан кейін, бүгінгі өтілетін тақырып алдыңғы сабақ тақырыбының жалғасы екендігі ескертіледі. Енді бүгінгі сабақта оқушылардың 1822-1824 жж. патша реформаларының нәтижесінде Қазақ Еліне енген өзгерістерді зерттейтіндігі туралы айтылады. Онан соң сабақ  тақырыбы мен оқу мақсаты пысықталып, бағалау критерийлері таныстырылады. Осы тұста мұғалім әр тапсырмаға сәйкес бағалау критерийлерін дайындап, оны оқушылар назарына ұсынуды ұмытпаған жөн. Сонымен қатар мұғалім сабақ барысында оқушыларды тарихи концепті негізінде құрылған тапсырмаларды орындатуға, зерттеу сұрағының жауабын алуға жетелеп бағыттап отырғаны дұрыс. 
        Зерттеу тапсырмасында мәтінмен жұмыс «әлемді шарлау» тапсырмасы арқылы жүзеге асырылатын болады.      Топтағы оқушыларға мәтін таратылып, белгіленген уақыт ішінде мәтін мазмұны оқылады.  Мәтін мазмұны оқылып болғаннан кейін, келесі тапсырмалар орындалады. Топтағы оқушылар төмендегі кесте бойынша мәтінді талдайды, қажетті ақпаратты кестеге толтырады.

     Сонан соң әр топтан бір оқушы белгіленген уақыт ішінде басқа топтарға барады да, өздерінің тапсырмаларына байланысты ақпаратты жазып алады. Осылайша әр топ өздеріне қатысты (қоғамның әр саласын  реформаның өзгеріске ұшыратқаны туралы) білім жинақтайды. Бір топ өз жұмысын қорғайды. Қалғандары тақтаға өздері орындаған жазба, сызба жұмыстарын іледі, бірінші топты ауызша толықтырады. Келесі топ өз жұмысын қорғайды, қалғандары өздерінің білетін ақпараттарымен қосымша толықтырады.
       Осылайша,  оқушылар дәстүрлі билік жүйесінің құлдырау себептері және шаруашылық, тұрмыстағы өзгерістер екі реформамен тікелей байланысты екенін анықтайды. ХІХ ғ. басындағы реформалардан кейін отарлық жүйенің күшейе бастағандығына көз жеткізетін болады. Топтағы оқушылар төмендегі кестені  мәтінді талдау кезінде қолданылатын болады.

1-топ. Басқару ісіндегі өзгерістер
2-топ. Шаруашылықтағы өзгерістер
3-топ.  Әлеуметтік салада өзгерістер
        Сабақтың соңында мұғалім «Неліктен XX  ғасырдың  20-шы жылдарында  Қазақстанда  әкімшілік реформалар  жүргізілді?» деген зерттеу сұрағына қайта оралып, сыныпта жалпы талқылау ұйымдастырылады. Оқушылардың жауабынан кейін  жинақтаған  білімдерін қорытындылау мақсатында оқушыларға  рольдік ойын тапсырмасы ұсынылады.
        Әр топтың оқушылары  диалогті жүргізуге кімге сеніп тапсыруға болатынын таңдап, өз «өкілдерін» сайлайды.  Қалған барлық оқушылар көрермен рөлін атқарады. Тақырыпқа байланысты берілген сұрақтарға топ «өкілдері» жауап береді. «Өкілдер»- әр топтан шығып, 1-топ өкілі- аға сұлтан, 2- топ өкілі- саудагер, 3-топ өкілі- фельдшер роліне енеді.  Басқа көрермендер оларға сұрақ қойып, 1822-24 ж.ж реформа нәтижелер және қазақ жерінде болып жатқан өзгерістер туралы ақпараттар нақтыланатын болады.
       Зерттеу жұмысының  барлық қадамы аяқталғаннан кейін оқушылардың оқу жетістігі  кері байланыс арқылы жүзеге асатын болады.  Кері байланыс нақты болуы үшін тапсырмаға дескриптор ұсынылады.
[bookmark: _GoBack]        Жоғарыда көрсеткендей әр орындалған тапсырмалардан кейін оқушылардың оқу жетістігіне міндетті түрде кері байланыс беруге көңіл бөліңіз. Кері байланыс әр тапсырмаға  ұсынылған дескриптор негізінде  (Мәселен, бұл сабақта-  мұғалімнің кері байланысы)  берілетін болады.
    Сабақтың соңы  оқушылардың бүгінгі сабақ бойынша өзінің оқу жетістігін бағалау үшін рефлексия беруімен аяқталады. Бұл -өз кезегінде мұғалімнің келесі сабақты дұрыс жоспарлауына мүмкіндік туғызады.

